
ИОСИФ СТАЛИН ӘЛИХАН БӨКЕЙХАННЫҢ СОҢЫНА 
1922 ЖЫЛДАН БАСТАП ТҮСКЕН

(Құрастырушыдан)

Советтік Қазақстанның бірінші басшылары алғашында 
Әлихан Бөкейханды негізсіз қудалау мен тұтқындаудан 
құтқарып қалғысы келген. Жаңадан табылған құжаттар осы-
ны дәлелдейді. Бұл құжаттардың арасында Иосиф Сталиннің 
құпия жеделхаты да бар.

Алашорда ұлттық-территориялық автономиясы Халық 
Кеңесінің бұрынғы төрағасы Әлихан Бөкейхан (Бөкейханов) 
1920 жылы біршама уақыт бостандықта болған. Оған Ресей 
әлеуметтік-саяси тарих мемлекеттік мұрағаты (РӘСТММ – РГА-
СПИ) ұсынған жеті құжаттың біреуінің көшірмесі дәлел бола 
алады. Бұл – РКП(б) Орталық Комитеті Саяси бюросының 1920 
жылдың 8 наурызындағы «Әлихан Бөкейхановты Совнарком 
мәжілісіне шақыру туралы» хаттамасының көшірмесі. Қалған 
алты құжатта әңгіме негізінен ХІХ ғасырдың соңы мен ХХ 
ғасырдың басындағы қазақтың ұлт-азаттық «Алаш» қозғалысы 
көсемінің тұтқындалу жайттары мен себептері туралы болады. 
Бұл құжаттардың бір бөлігіне кезінде «аса құпия» деген таңба 
басылған.

Осы бір мұрағат құжаттарына қарағанда, Әлихан 
Бөкейхан 1922 жылдан 1937 жылға дейін кем дегенде үш рет 
тұтқынға алынған. Ал енді Қазақстанның сол кездегі советтік 
басшылығына қарсы куәлік алу үшін, әсіресе ол Мәскеудегі 
коммуналдық пәтерде қамауда отырған 1927 жылдың қазан айы-
нан 1937 жылдың шілде айына дейінгі уақытта кезекті тергеуге 
алу үшін оны қанша рет тар қапаста уақытша ұстағандары бір 
құдайға ғана аян. Бұлардың барлығы сонау 1919 жылы «Алаш» 
партиясы мен Алашорда автономиясының барлық басшысы-
на, белсендісі мен мүшесіне рақымшылық жариялаған РКП (б) 
Орталық комитетінің қаулысына қарамастан болып отырған 
жайт еді.

Атап өтетін бір маңызды мәселе – бұл тарихи құжаттардың 
кейбіреуі өзімізге белгілі ХХ ғасырдың басындағы қазақтардың 

қанды тарихына қосымша деректер беруімен бірге жаңа сауал-
дар да туғызады.

Мысалы, РКП(б) ОК Саяси бюросының 1920 жылғы 8 
наурыздағы хаттамасының көшірмесінде: «Ертең Совхалком-
да Брюханов жолдастың қатысуымен Қырревком1 мүшесі 
Бөкейханов жолдасты шақырып, тыңдау керек» [№ 1 сурет], – 
делінген. Осы жерде тағы бір сұрақ туады. Хаттама көшірмесінде 
жазылғандай, «Алаш» көсемі Қырревком мүшесі болды ма?

Қазақстанда совет өкіметін орнату тарихынан белгілісі Алаш-
орда автономиясы жоғары басшылығы арасынан тек Ахмет 
Байтұрсынұлы ғана (Байтұрсынов) Қырревком құрамына ен-
ген. Жоқ, әлде бұл құжатта әңгіме Батыс Қазақстаннан шыққан 
Шыңғыс ханның тағы бір ұрпағы – Ғабдолхамит Бөкейханов 
туралы болып отыр ма? Ол да 1920 жылдардың басындағы 
советтік Қазақстан басшыларының бірі болды.

Бірақ Мәскеуде 2009 жылы басылып шыққан «Ре-
сей империясының Мемлекеттік Думасы: 1906–1917. 
Энциклопедия»2 атты анықтамалық кітаптағы Әлихан Бөкейхан 
туралы библиографиялық анықтамаға сәйкес, Қырғыз-Қазақ 
АССР-інің 1920 жылғы құрылтай сиезінен соң қазақтардың 
көсемі «әкімшілік және шаруашылық жұмыстарында» болды.

РӘСТММ ұсынған екінші құжат – Түркістан Орталық атқару 
комитеті (ТурЦИК) төрағасының орынбасары Сұлтанбек 
Қожанов пен Түркістан халық комиссарлары кеңесінің төрағасы 
Тұрар Рысқұловтың Иосиф Сталиннің атына жолдаған жедел-
хаты. Жеделхат Ташкенттен жіберілген. Мән-жайдың барлығын 
жеделхат мәтінінің өзі-ақ айтып тұр (мәтіні болар-болмас 
түзетулермен жарияланып отыр):

1 1917 жылғы төңкеріске дейін қазақтарды «қырғыз-қайсақтар» немесе 
«қырғыздар», ал қазіргі қырғыздарды – «қара-қырғыздар» деп атаған. Совет 
өкіметінің алғашқы жылдарында да қазақтарды «қырғыздар» деп атап кел-
ген. Сондықтан республика алғашында Қырғыз республикасы деп, тиісінше 
Қырғыз революциялық комитеті – Қырревком деп аталған. 1925 жылы 
советтердің Бүкілқазақстандық бесінші съезінде қазақтар өздерінің тарихи 
ұлттық атауына ие болып, республиканы Қазақ республикасы деп өзгерткен.

2 «Государственная Дума Российской империи: 1906–1917. Энциклопе-
дия», Москва, РОССПЭН, 2009 г., 75 стр.).

«Мәскеу[.] РКИ ОК[.] Сталинге. Ташкенттен.
Қырреспубликасы басшыларының өкімімен 14 қазан

да Қарқаралыда Әлихан Бөкейханов тұтқындалды. Алаш
ордашыларға рақымшылық жариялау жөніндегі декретті, 
совет өкіметінің Қырғызияның жергілікті бұқара халқымен 
әлсіз байланысын, Қырғызия советтері соңғы сиезінің 
жұмысының нәтижесінде пайда болған ахуалды қаперге 
ала отырып, сонымен бірге бұл хабардың халық арасында 
дүрбелең туғызуы мүмкіндігін ескере отырып, егер оның 
тұтқындалуына негіз жоқ болса, Бөкейхановтың тез арада 
босатылуына Сіздің араласуыңызды сұраймыз.

ТурЦИК төрағасының орынбасары Қожанов, 
Совнарком төрағасы Рысқұлов» [№ 2 сурет].

Осы жеделхатты оқи отырып советтік Қазақстанның – 
сол кездегі Қырғыз және Түркістан АССР-інің басшылары 
Сұлтанбек Қожанов пен Тұрар Рысқұловтың Алаш көсемі 
Әлихан Бөкейханды негізсіз қудалау мен тұтқындаудан ара-
шалау мақсатында қолдарынан келгенінше әрекеттенгенін 
байқаймыз. Және ең бастысы, олардың келтірген дәйектері 
Кремльде назарға алынған. Бұған РӘСТММ қорындағы келесі 
құжаттар дәлел бола алады.

Оның біріншісі – РКП (б) ОК Хатшылығының 1922 жылғы 
2 қарашадағы мәжілісінің хаттама көшірмесі. Хаттаманың 39 
бөлімінде Қыробком мен ГПУ-ден Әлихан Бөкейхановтың 
тұтқындалу себебін сұрау жөнінде айтылған [№ 3 сурет]. 

Екінші құжат – осы сұрауға Қыробкомнан оның хатшысы 
Коростылев деген әлдебіреудің «қатаң құпия» деген таңбамен 
1922 жылдың 11 қарашада қайтарған жауабы.

Белгілі тарихи фактілер мен деректерді ескерер болсақ, 
бұл құпия жеделхатта қазақ ұлт көсемінің тұтқындалуының 
дұрыстығын дәлелдеу үшін Коростылевтің келтірген дәйектері 
түгелдей ойдан шығарылған өтірік. Бірақ өткен ғасырдың 
20-жылдарындағы советтік жазалау жүйесінің жұмыс істеу 
тәсіліне барынша сай келеді. Енді осы жеделхатты оқып көріңіз:

«Мәскеу. ЕРКАПЕ ОКне. Қатаң құпия. Бөкейхановтың 
тұтқындалуына оның ҚЦИК өкімдеріне жүйелі түрде 
бағынбауы, Түркістанға қашу ниеті, қырғыз жастары
на іріткі салып болған, Монғолиямен байланысы бар Се
мей губерниясындағы Алашорда бөлімдерінің ыңғайға 
көнбеген басшыларын жоюмен байланысты болды. № 75.

Қазобком хатшысы /Коростылев/. 11 қараша, 22 ж. 
Орынбор қаласы, Советская көш. № 37. «ҚырОбКом»  

[№ 4 сурет].

Қыробком хатшысы сөзінің жалғандығы мынада. Қырғыз-
Қазақ АССР-інің 1920 жылы Орынборда өткен құрылтай сиезінің 
жұмысына қатысқан соң Әлихан Бөкейхан 1922 жылдың қазан 
айында тұтқындалғанға дейін Семей облысы Қарқаралы оязы 
Тоқырауын болысындағы өзінің туған ауылында болды.

Бірақ дәл осы 1920 жыл мен 1922 жылдың күзіне дейін 
ұлт көсемі Әлихан Бөкейханның советтік әкімшілік және 
шаруашылық жұмыстарына тартылуы да әбден мүмкін. Осы 
жерде Әлихан Бөкейханның қай жерде, қашан және қандай 
нақты әкімшілік қызметте болғанын анықтау қажеттігі туын-
дайды.

Бұдан соң бұл құжаттық деректер мен Алаш көсемінің інісі, 
сұлтан Смахан Бөкейхан мен өзге де жақындарының естелікте-
рін салыстыра қарайтын болсақ, онда Әлихан Бөкейханның 
1922 жылдың күзінде екі рет тұтқындалғанын байқауға бола-
ды. Бірінші жолы Тұрар Рысқұлов [№ 5 сурет] пен Сұлтанбек 
Қожановтың [№ 6 сурет] Сталинге жеделхат жолдаған кезінде, 
яғни, 1922 жылдың 14 қазанында тұтқындалып, қараша айының 
басында босатылды. Көп ұзамай осы айда Әлихан Бөкейхан 
тағы да тұтқындалған. Бұл жолы қолына кісен салынып, ОГПУ-
НКВД жендеттерінің қатаң күзетуімен Мәскеуге жеткізілді.

Осының өзі Кремльдің, нақтылай айтқанда Сталиннің, 
Қазақстандағы қабырғасы қатая қоймаған Совет өкіметіне 
қалың елі – қазағын қарсы көтермей ме деген қауіппен Алаш 
көсемін өзінің туған жерінен барынша жырақта, өз бақылауында 
ұстағысы келгеніне анық дәлел болады.



9

Алаш көсемінің қарашада тұтқындалып, Мәскеуге өз 
ықтиярынсыз мәжбүрлеп жөнелтілуі мен оның Мәскеудегі 
КСРО халықтары Орталық баспасының Қазақ секциясында 
әдеби қызметкер болып жұмыс істей бастаған мезгілдері дәлме-
дәл келеді. Осы жолдардың авторына РӘСТММ ұсынған тағы бір 
мұрағаттық құжат Әлихан Бөкейханның жұмысына, нақтылай 
айтқанда, оның КСРО халықтары Орталық баспасындағы 
әдеби қызметкер болып жүрген жерінен жұмыстан кенеттен 
босатылғанына байланысты.

Мысалға, Әлихан Бөкейханның осы Орталық баспадағы 
жұмысына қатысты жазылған пікірде «азамат Ә. Н. Бө кей
ханов 1922 жылдың 14 желтоқсанынан 1927 жылдың 1 
қазанына дейін Мәскеудегі КСРО халықтары Орталық 
баспасының Қазақ секциясында әдеби қызметкер болып 
жұмыс істеді» делінген. Бас редактордың орынбасары Вели-
ковский мен хатшы Дурасс қол қойып, сол бір қанды кезеңнің 
рухында жазылған пікірде біздің кейіпкеріміздің жұмысына 
барынша жақсы, тіпті жоғары баға берген: «Өзінің ғылыми 
және әдеби жұмысында... Ә. Н. Бөкейханов қазақтардың тілін, 
ша руашылығы мен тұрмысын білумен қатар өзіне артылған 
міндетке барынша ынта-ықыласымен қарады» [№ 7 сурет].

Әрі қарай азамат Бөкейхановтың мінәйі себеппен, «штат 
қысқартуға» байланысты 1 қазаннан бастап қызметінен 
босатылғандығы жайында сыпайылап қана айтылады.

Осы тұста ерекше назар аудара кететін тарихи факті бар. 
Мысалға, осы жолдардың авторына сонау 1991 жылдың қазан 
айында КСРО-ның Мемлекеттік қауіпсіздік комитетінің 
Мәскеудегі қоғаммен байланыс Орталығы (ЦОС КГБ СССР –  
№ 8, 9 сурет) жіберген Әлихан Бөкейханның бір хаты-
на қарағанда, Алаш көсемі – Әлихан Мәскеудегі КСРО 
халықтарының кіндік баспасынан өз ықтиярымен жұмыстан 
шығып, туған еліне оралуға әлденеше рет тырысып көрген. 
Оған хаттың мәтіні айқын дәлел болады.

Сонау баста – 1925 жылдың 25 қазанында қазақ тілінде 
жазылған хат ОГПУ-НКВД тергеушілерінің бұйрығымен 
Жанұзақов деген адам орыс тіліне аударғанға ұқсайды. Хаттағы 
«Т. Али», яғни «Ж[олдас]. Әли» деген жазуға қарағанда, ол 

1925 жылдары Қазақстанның жер жөніндегі халық комиссары 
болған Әлиасқар Әлібековтің атына жолданса керек. Ол туралы 
хаттың орыс тіліне аударылған нұсқасының көшірмесінде айты-
лады» [фото № 10]. Ал енді хаттың мазмұнына көңіл аударайық:

«Ж[олдас]. Әли. 
Сен Қазжерхалкомы атынан мені 15 қазанға қарай 

Қызылордаға шақыратын қағаз жазып жіберші маған. Осы 
қағаздың негізінде мен ЦИЗ3дің алдында өзімді жұмыстан 
босату мәселесін қоямын. Ондай негізсіз ЦИЗ мені 
жібермей отыр. Ал негіз болса, мен оның ықтиярынсыз
ақ жұмыстан босаймын. Және осылайша біздің [ЦИЗбен] 
арақатынасымыз біржаққа шығады. Оның үстіне мені 
ұстап отыру – маған да, оған да [ЦИЗге де ме?] еш қажеті 
жоқ. Егер сондай қағаз жазсаң, оны маған Смағұл [фото  
№ 11] арқылы жіберші».

Алайда алдыңғы мұрағаттық құжаттың мазмұнына қайта 
оралсақ, ондағы көрсетілген «штатты қысқарту» шарасы тек 
Әлихан Бөкейханға ғана қатысты болғандығын және оның 
жоғарыдан берілген нұсқау арқылы ғана жүзеге асқанын аңғару 
қиын емес.

Әңгіме – Сталиннің екі нұсқадағы шифрланған, яғни 
құпия жеделхаты жөнінде болады. Қолжазба нұсқасы «бүкіл 
халықтар әкесінің» жеке қолтаңбасына қатты ұқсайды, бұған 
қоса жазу машинкасымен басылған нұсқасы да бар. Жеделхат 
Филипп Голощекин мен Нығмет Нұрмақовқа 1927 жылдың 17 
мамырында жолданған [№ № 12, 13 суреттер]. Егер осы дата-
ны есте ұстап және «Бөкейхановтың Қазақстанға уақытша 
баруына немесе оның сіздерде тұрақты жұмыс істеуіне 
қарсысыздар ма? Осыны жедел хабарлаңыздар» деген же-
делхат мазмұнына назар аударар болсақ, Алты Алаш көсемін 
жұмыстан шығару туралы шешімді КСРО халықтары Орталық 
баспасының басшылығы емес, Кремльде Сталиннің тікелей 
өзінің қабылдағаны туралы қорытынды жасауға болады.

3 ЦИЗ – Ц-ентральное ИЗ-дательство сөздерінің қысқартылған атауы.

Кәнігі психолог Иосиф Сталин өзінің сұрағын: 
«ҚАРСЫСЫЗДАР МА?» деп тұжырымдаған. Яғни, онда-
ғылардың еріксіз «ИӘ» деп жауап беруіне мәжбүрлегендей. 
Егер сұрақ әдеттегідей: «ҚАРСЫ ЕМЕССІЗДЕР МЕ?» – деп 
қойылар болса, онда Сталинге қажетсіздеу: «ЖОҚ, ҚАРСЫ 
ЕМЕСПІЗ», – деген жауаптың болуы ықтимал еді.

Енді Сталиннің құпия жеделхаты жолданған адамдар мен 
олардың мүмкін болар жауабына қатысты бірер сөз. Бұлардың 
біріншісі – Филипп Голощекин [№ 14 сурет] – қазақтардың та-
рихында қасіретті рөл атқарған советтік мемлекет және партия 
қайраткері. Оған қоса Голощекин – патша Романовтар әулетін 
атуды ұйымдастырушылардың бірі.

Қазақ өлкелік РКП(б) комитетінің хатшысы болған 1924–1933 
жылдар аралығында Филипп Голощекин көшпелі қазақтарды 
отырықшы өмірге күштеп көшіру шараларын жүзеге асырып, 
осының салдарынан болған Ашаршылықтан түрлі есеп бо-
йынша 1,5–2,5 миллиондай адам немесе қазақ халқының жар-
тысынан астамы қырылды. Филипп Голощекинді жақсы тани-
тын «Қазан бүлігінің» тарихшысы В. Бурцев ол жайында: «Ол 
– әдеттегі лениншіл адам. Бұл адамды төгілген қан тоқтата 
алмайды. Бұл сипат оның бейнесінен анық аңғарылып 
тұрады: жендет, қатыгез, бойында азғындаудың кейбір 
элементтері бар», – деп жазды.

Партиялық өмірде ол менмендігімен ерекшеленді, көпірме 
сөзге құмар, арсыз адам болды. Қазақстанға келмей жатып Фи-
липп Голощекин бұл жерде совет өкіметі орнамаған, сондықтан 
мұнда «Кіші қазан төңкерісін» [«Малый октябрь»] жүзеге асы-
ру керек» деп даурықты.

Сталиннің құпия жеделхаты жолданған екінші адам – 
Нығмет Нұрмақов [№ № 15, 16 суреттер]. Ол 1924 жылдың 
күзінде 29 жасында Қазақ (Қырғыз) АССР Халық комиссарла-
ры кеңесінің төрағасы болып, 1929 жылдың сәуір айына дейін 
Қазақстандағы екінші басшы болып қалды.

Филипп Голощекин мен Нығмет Нұрмақовтың Сталиннің 
жеделхатына не деп жауап бергені бізге белгісіз. Алайда 
сталиндік жазалау машинасы көп ұзамай олардың өздерін де 
құрбандыққа шалды. 1929 жылы Нығмет Нұрмақов та Тұрар 

Рысқұлов сияқты «білімін жетілдіреді» деген желеумен 1931 
жылға дейін Мәскеуге жөнелтілді.

Одан әрі 1931–1937 жылдары жерлесі Тұрар Рысқұлов 
сияқты Мәскеудегі бір қарағанда өте жоғары мансап деп сана-
латын орталық партиялық-мемлекеттік қызметтерде отырды. 
Бүкілодақтық орталық атқару комитеті (ВЦИК) хатшысының 
орынбасары, ВЦИК Президиумының бөлім меңгерушісі және 
тағы басқа қызметтерде болды.

Алайда 1927 жылы Сталиннің жеделхатына жауап жазып, 
араша түспекші болған бүкіл қазақ халқының көсемі Әлихан 
Бөкейхан екеуін бірдей тағдыр күтіп тұрған еді. Әлихан 
Бөкейхан да, Нығмет Нұрмақов та 1937 жылдың қыркүйек 
 айында өлім жазасына кесіліп, атылды. Екеуі де Мәскеудегі 
Донской зиратына жерленді [№ № 17–19 суреттер].

Совет өкіметі оларды бірден жұтып қоя салған жоқ. Қазақ 
ұлтының көсемі Мәскеуде ешқандай құқықсыз, еркіндіксіз 
айдауда жүргендей кедейшілікте күн кешті. 1927 жылы қазан 
айында Әлихан Бөкейхан жұмыссыз қалды. Патшаны тақтан 
тайдыруға үлес қосқан қоғам және мемлекет қайраткері, не-
месе аса көрнекті ғалым ретінде оған лайықты зейнетақы 
тағайындалды ма, ол белгісіз. Қазақстандағы газеттер мен 
журналдардың бас редакторларына жіберген хаттарын-
да ол өзіне тиесілі қаламақыларын беруін сұраса, РСФСР 
халық комиссарлары советі төрағасының орынбасары Тұрар 
Рысқұловтың атына жазған өтінішінде Алаш көсемі институтта 
оқып жүрген баласына [20 сурет] тиесілі шәкіртақысын беруін 
өтінуінің өзі біраз мән-жайды аңғартса керек.

1937 жылдың шілде айында тұтқындалғанға дейін Алаш 
көсемі Әлихан Бөкейхан 10 жыл бойы Мәскеуде пәтер 
қамауында болды. Туған еліне барар жол ол үшін жабық бола-
тын. Осыған қарамастан ол отандастарымен хат жазысып, хабар 
үзбеуге тырысты. Сәрсен Аманжоловтың жеке мұрағатында 
ғайыптан сақталып қалған оның бірден-бір хаты 1934 жылы 
жазылған екен.4

4 Ә. Н. Бөкейханның 1934 жылы 17 қазанда Мәскеуден жазып жіберген 
бұл хатын белгілі түрколог ғалым, филология ғылымдарының докторы, про-
фессор Алтай Аманжолов туған әкесі – Сәрсен Аманжоловтың (1903–1958) 
жеке мұрағатынан 1995 жылы тауып алды.

1-сурет. РКП(б) ОК Саяси бюросының 1920 жылғы 8 наурыздағы 
хаттамасының көшірмесі: «Ертең Совхалкомда Брюханов жолдастың 
қатысуымен Қырревком мүшесі Бөкейханов ж[олдасты]. шақырып, тыңдау ке-
рек» (РӘСТММ, 17 қор, 3 тізбек, 65 іс, 17 бөлім).

Фото № 1. Выписка из протокола заседания Политбюро ЦК РКП (б) от 8 
марта 1920 года, где указано: «Заслушать завтра в Совнаркоме в присутствии т. 
Брюханова, с вызовом члена Кирревкома т[оварища]. Букейханова» (РГАСПИ, 
фонд 17, опись 3, дело 65, пункт 17).

2-сурет. Түркістан Орталық атқару комитеті төрағасының орынбасары 
Сұлтанбек Қожанұлы мен Түркістан Халық комиссарлары кеңесінің төрағасы 
Тұрар Рысқұлұлының Ташкенттен 1922 жылы 31 қазанда Иосиф Сталинге 
жолдаған жеделхаты (РӘСТММ, 17 қор, 112 тізбек, 384 іс, 208 парақ).

Фото № 2. Телеграмма заместителя председателя ТурЦИК Султанбека 
Ходжанова и председателя Туркестанского СНК Турара Рыскулова в ЦК РКИ 
Иосифу Сталину от 31 октября 1922 года по поводу причин ареста Алихана 
Букейхана (РГАСПИ, ф. 17, оп. 112, д. 384, л. 208).

3-сурет. РК(б)П ОК Хатшылығының 1922 жылы 2 қарашадағы мәжілісінің 
хаттамасы. Хаттаманың 39-бөлімінде Қыробком мен ГПУ-ден Әлихан 
Бөкейханның тұтқындалуы себебін сұрау жөнінде айтылған (РӘСТММ, 17 қор, 
112 тізбек, 384 іс, 6 парақ, 39 бөлім).

Фото № 3. Пункт 39 протокола заседания Секретариата ЦК РКП (б) от 2 
ноября 1922 года с рекомендацией запросить Киробком и ГПУ о причинах 
ареста Алихана Букейхана (РГАСПИ, ф. 17, оп. 112, д. 384, л. 6, пункт 39).

4-сурет. Қыробком хатшысы А. Коростылевтің Әлихан Бөкейханның 
тұтқындалуы себептері туралы 1922 жылы 11 қарашада РК(б)П Орталық 
комитетіне жіберген «аса құпия» жеделхаты (РӘСТММ, 17 қор, 112 тізім, 384 
іс, 209 парақ).

Фото № 4. «Совершенно секретная» телеграмма секретаря Киробкома Ко-
ростылева А. А. в ЦК РКП (б) от 11 ноября 1922 года о причинах ареста Алиха-
на Букейхана (РГАСПИ, ф. 17, оп. 112, д. 384, л. 209).

5-сурет. Тұрар Рысқұлұлы (1894–1938) – қазақтың көрнекті советтік мем-
лекет қайраткері. 1917–1918 жылдары Түркістан денсаулық сақтау халко-
мы, Түркістан ОАК төрағасының орынбасары, төрағасы, РСФСР Ұлт істері 
комиссариатының қызметкері, алқа мүшесі, халкомның екінші орынбаса-
ры болып істейді. 1924–1926 жылдары Коминтерн АК Орта-Шығыс бөлімі 
меңгерушісінің орынбасары, сонымен қатар 1924 жылдың ортасынан 1925 
жылдың шілдесіне дейін Коминтерннің Монғолиядағы өкілі, 1926 жылы 
БК(б)П Қазақ өлкелік комитеті баспасөз бөлімінің меңгерушісі және өлкелік 
«Еңбекші қазақ» газетінің жауапты редакторы қызметтерін атқарды. 1926 
жылдың маусымынан 1937 жылдың шілдесіне дейін РСФСР халкомсовы 
төрағасының орынбасары болып, репрессияға ұшырады.

Фото № 5. Турар Рыскулов (1894–1938) – видный советский политический 
деятель, председатель ЦИК Туркестанской АССР (ТАССР). Участник Средне-
азиатского восстания 1916 года. В 1917 году создал Революционный союз казах-
ской молодёжи в Мерке. В сентябре 1917 года вступает в ряды РСДРП. В 1920 
председатель ЦИК ТАССР. В 1921–22 – заместитель наркома по делам нацио-
нальностей РСФСР. В 1926–37 – заместитель председателя СНК РСФСР.

Т. Рыскулов пользовался большим авторитетом в народе. Он был одним из 
наиболее видных и влиятельных руководителей в Средней Азии. М. В. Фрунзе 
в докладной записке на имя Ленина писал: «Среди местных кадров выделяют-
ся двое – Рыскулов и Ходжаев, за которыми идут массы. Но первый обладает 
не только умом, но и недюжинным характером» (Казахская советская энци-
клопедия).

6-сурет. Сұлтанбек Қожанұлы (1894–1937) – Қазақстан мен Орта Азияның 
мемлекет және қоғам қайраткері, ғалым, публицист. 1922–1924 жылдары 
Түркістан Коммунистік партиясы Орталық комитетінің хатшысы, атқару 
комитеті төрағасының орынбасары, РК(б)П ОК Орта Азия бюросының мүшесі. 
1924 жылы РК(б)П Қазақ обкомының, 1925 жылы – Қазақ өлкекомының 
екінші хатшысы. 1925 жылы Бүкілодақтық Коммунистік партиясы Орталық 
комитетіне шақырылып, ұлт республикалары бойынша жауапты нұсқаушы 
лауазымымен Кавказға, 1928 жылы Ташкентке, Орта Азия Бюросына қызметке 
жіберілді. 1931–1932 – Бүкілодақтық КП Орталық комитетінің аппаратында 
істеді. Ол 1937 жылы 16 шілдеде Ташкентте тұтқындалып, саяси қуғын-сүргін 
құрбаны болды. (Қазақстан Ұлттық энциклопедиясы, 6 том).

Фото № 6. Султанбек Ходжанов (1894–1937) – видный государственный, 
общественный деятель, ученый и публицист Казахстана и Средней Азии. В 
1920–1924 годах – член ЦК Компартии Туркестана, заместитель председателя 
ТурЦИКа, нарком внутренних дел, нарком просвещения, нарком земледелия 
Туркестанской АССР. В 1924–1925 годах – второй секретарь Казкрайкома, 1925–
1926 – ответственный инструктор по национальным республикам и областям 
ЦК ВКП (б), с декабря 1928 года – зам. зав. агитационно-пропагандистским 
отделом ЦК ВКП (б). С 1929 по 1937 год – на ответственной работе в советских 
и хозяйственных органах. Расстрелян в июле 1937 года.

7-сурет. Әлихан Бөкейханның Мәскеудегі КСРО халықтарының Кіндік 
баспасының (Күншығыс) Қазақ секциясында әдеби қызметкер болып жұмыс 
істегені және «штатты жалпы қысқартуға байланысты» жұмыстан босатылғаны 
туралы пікір. Мәскеу, 1927 жыл.

Фото № 7. Отзыв о работе Алихана Букейхана в качестве литературного со-
трудника в Казахской секции Центрального издательства народов СССР и об 
его увольнении «ввиду общего сокращения штатов». Москва, 1927 год.

8-сурет. Совет Одағы КГБ-сы қоғаммен байланыс орталығының 1991 жылдың 
26 қыркүйегінде осы жинақтың құрастырушысына жолдаған хатының 
конверті.

Фото № 8. Конверт ответного письма ЦОС КГБ СССР от 26 сентября 1991 
года, адресованного составителю настоящего сборника.

Mousa 

iliHCTMT.YT JH1TepaTYPbl J.1 MCKYCC.TBa 
HM. M.0.Ay330Ba 
Hayl!HbMY COTPYJJ.Hl1KY 

T. D111yc11nOBY c.-X.A. 
r.AJIMa-ATa, KypMaHra3bl, 29 

YBar.>:aeMbIM T. ,Ui11yc1-1noa ! 

B apx11aax KrB CCCP viMeeTcR cJieI\CTBeHHOe .[leJio Ha ByKei1xai;o' sa 

AJI11xaHa HypMyxaMeToa114a, 1866 ro.n,a po111,D.eH11fl, ypoltiettua ce.nbMOro 

ayJia KapKammcKoro ye3JJ,a Ce!>.rnna·JiaT11HcKol1 ｯＶｊｩ｡ｾｔｬＱＬ＠ xa3axa, 1wTo-

pi;1V. Ha OCHO'BaHl111 CT8TbM' I7-58-8 lll 58-I t YK PCQCP 2? ceH'l'flOp!l ＱＹＺｾ＿＠

ro.n.a 6beHHoi1 1wJI.11er11ei1 Bepxoattoro CY/\8 CCCP 6bl.TI OCY!KJJ.eH it oac cTqe-

JTy. 

Cy,noy, 6yxe'1xaHOB np11J3HaH BHHOBHhIM B TQM, l!TO ·RBJIRRCb .9pr-: roM 

COBeTC!Wl'O CTpOJI 11 6YJlY411f r11aaoi1 KOHTppeBOJ!i'Jl:ll10HHOro npaswre.:1bCT'-

Ba 11 Anaw-Op)1a", B ro,nbl rpa111.a.aHcKo?i aoi111b1 ao3rJiaBJI.R.ll 1tQHTppeaomi-

u110HHoe Il,BM!Kelme ft838XCKOtl ＶｙｐｉｗＸＳＱＱｾＱＬ＠ HaXO.!J.11\JICR B Jt.OHT8ftTe C BP..'Jl.1-

.!\03CK11M npa011Te.1IbCTBOM B 6arnKv.p11u o Goo·b6e ｮｾｯ＠ rMs ｣ｯ｡･ｔ｣Ｑｷｾｩ＠ n.1JacT>1 

BY1lY411 noM11.noaaH, GyKel-ixauos npo.no.11111a.11 oecT11 KOHTPPeBOJ?:'lfJ •:oH-

HYfO pa60T.Y VI no,D.,n,ep1!!V1!38.JI CBR3b c PY!WBOl\l-1Te.lJ.RMl1 ｮ｡ｈｔｉｏｐｒｃｾＱｃｔｃＡｦｯｲｯ＠

ueHTpa s MocKBe 11 RasA.xcTaHe. 

113 MaTep1-1a.11os Ae.Jia BM,D.HO, 4TO BTOPl14HO By1tetixaHoB Cib!Jl aoe-
CT,oBaH Ha OCHOB8HY1H cae,({eHY1l'1 0 ero TecHo'i1 CB.R.3Y1 c yqacTHVIK8W'o 

"sc!tpb1Toro Y1 Jll1KBl1.L\Y1POBmrnoro naHTfOPKCY1CTCKoro ueHTPa B Moc1<,Tie. 11 

Ooc.11e apecTa ｂｹｋ･ｾｾ｡ｴｴｯｳ＠ Ha. emrncTBSHHOM .nonpoce, eute .no npe.n·bn-

B.JieHY1R eMy 06s11HeHY1.R, no1t1:3Ha.JI ce6.R Bl1HOBHbiM, a B cy.11e riO,D,TB9:),D,11JI 

CBOY1 no!ta38Hl1R I\8HHble Ha npe.nsapMTCJlbHO!i. CJI9,L\CTBV1Y1. 

B anpe.11e 1988 ro.a.a no npoTeCTY ( s nopR.D,Ke Hausopa) f'eHe')1J1b-

Horo npoKypopa CCCP A. A. Cyxapesa 6bl.'IO npose.netto ,D.onoJIHl1TeJJ1>!1oe 

ｍＳｙｾ･ｈＱＭＱ･＠ nena EyKeAxattoaa A.H. Bb1HCHl1JIOCb, l!TO 06s11tteH11e ByKenxa-

Hosa B aHTMCOBeTCKOU ａＹｈｔ･Ｎｊｩ｢ｈｏｃｔｾ＠ 6blJIO OCHOB8HO Jil1Wb Ha ero ｮｯｋｾＭ

3a.Hl1.'!X Ha npe.i:1sap11TeJJbHOM ｃｊｉｓＬｲＺ｜ｃｔｂｾｲｮＮ＠ r,D.e SyKetixaHOB B o6meti Ｎ ｾｾ ＰＰＢ Ｎ＠

ｾｩ･＠ yY.a3blBa.JI o nposo.a.11Mof.l l!'IM pa6oTe ｾ＠ Haµ11ottairncT114eCKlt!X ue.rrr.:c 

9-сурет. Совет Одағы КГБ-сы қоғаммен байланыс орталығының Сұлтан-Хан 
Жүсіповтің (Сұлтан Хан Аққұлұлы) сұрауына 1991 жылдың 26 қыркүйегінде 
жолдаған жауап хаты.

Фото № 9. Ответное письмо ЦОС КГБ СССР от 26 сентября 1991 года на за-
прос Султан-Хана Джусипова (Султан Хан Аккулулы).

10-сурет. Ә. Н. Бөкейханның 1925 жылы 2 қазанда Мәскеуден сол тұста 
Қазақстанның жер-су жөніндегі халық комиссары болған Әлиасқар Әлібековке 
жолдаған хаты. Хаттың орыс тіліне аударылған нұсқасының көшірмесі 1991 
жылдың қазанында СССР КГБ-сының қоғаммен байланыс орталығынан алын-
ды (ЦОС КГБ СССР). Көшірме Ә. Н. Бөкейханның «қылмыстық ісінен» алын-
ды.

Хаттың көшірмесі оның үстінен 1937 жылы қозғалған ақырғы «қылмыстық 
іске» тігілуіне қарағанда, Совет Одағының ОГПУ-НКВД-КГБ қызметі оның 
1922–1937 жылдардың ішінде Мәскеуден елде қалған үзеңгілестері мен туған-
туыстарына жазған әрбір хаты мен жеделхатын түгел қадағалап отырған. 
Мәскеу, 1991 жыл, қыркүйек.

Фото № 10. Письмо А. Н. Букейхана наркому Казахстана по земледелию 
Алиаскару Алибекову. Копия этого письма, переведенного на русский язык, 
была предоставлена вместе с предсмертной фотографией А. Н. Букейхана со-
ставителю настоящего сборника ЦОС КГБ СССР в октябре 1991 года. Копия 
этого письма, подшитая к последнему делу лидера Алаш 1937 года, свиде-
тельствует о том, что в период проживания в Москве с 1922 по 1937 год вся 
переписка – письма и телеграммы лидера казахов с бывшими соратниками по 
автономии Алаш-Орда, новым коммунистическим руководством Казахстана, 
а также родными и близкими, оставшимися в республике, строго контролиро-
валась органами ОГПУ-НКВД-КГБ. Москва, сентябрь, 1991 год.

11-сурет. Смағұл Сәдуақасұлы (1900–1933) – қазақтың көрнекті советтік 
мемлекет қайраткері, жазушы-драматург, публицист. Әлихан Бөкейханның 
туған күйеу баласы. Елизавета Әлиханқызы мен Смағұлдың Ескендір есімді 
жалғыз ұлы болды. Ол 1941 жылы Мәскеуді неміс басқыншыларынан қорғап 
жүріп қаза тапты.

Фото № 11. Смагул Садвакасов (1900–1933) – видный казахский советский 
государственный деятель, писатель, драматург, публицист. Родной зять Али-
хана Букейхана. Он был женат на единственной дочери лидера Алаш Елизаве-
те Алихановне, от которой имел сына Ескендира (Искандер), который погиб в 
1941 году при защите Москвы от немецких захватчиков.

Ә. Н. Бөкейханның қызы Елизавета (Лиза) мен немересі – Ескендір (Кенка). 
Москва.

Дочь и внук А. Н. Букейхана – Елизавета (Лиза) и Искандер (Кенка).

12–13-суреттер. РК(б)П Орталық комитетінің бас хатшысы Иосиф 
Сталиннің Қызылордаға Филипп Голощекин мен Нығмет Нұрмақовтың атына 
жолдаған шифрлы, яғни құпия жеделхатының екі нұсқасы (РӘСТММ, 558 қор, 
11 тізбек, 35 іс, 22–23 парақтар).

Фото № № 12–13. Шифрованная телеграмма Генерального секретаря ЦК 
РКП (б) Иосифа Сталина в Кызыл-Орду в адрес Филиппа Голощекина и Ныг-
мета Нурмакова от 17 мая 1927 года по поводу трудоустройства Алихана Бу-
кейхана (РГАСПИ, ф. 558, оп. 11, д. 35, лл. 22–23).


